
२७८
सम्पूर्ण गांधी वाङ्मय



अपने शब्दों और चेष्टाओंसे पश्चात्तापकी भावना प्रकट की, हालाँकि मैं जानता था कि में पूर्णतः निर्दोष हूँ । इसके बाद उन्होंने कहा कि मुझे अपना "कलंक धोना" चाहिए, जिसका मतलब था कि मुझे सरकारी गवाह बन जाना चाहिए। मैं ऊपर बतला चुका हूँ कि बादमें में अपने वचनानुसार सरकारी गवाह बन गया। डिप्टी पुलिस सुपरटेंडेंटने बादमें मुझे बतलाया कि अगर में सरकारी गवाह बननेसे इनकार कर देता तो मुझे फिरसे गिरफ्तार कर लिया जाता।मार्शल लॉ उस समयतक लागू था।

मैं इस तथ्यपर फिर जोर देना चाहता हूँ कि मुझे पूरा-पूरा विश्वास है कि नेताओंने न तो स्टेशनपर और न तहसीलमें ही किसी भी हिंसापूर्ण कार्यमें भाग लिया था। (बयान ४१३)

हमने यह दिखलाने के लिए ही इस बयानसे इतना लम्बा उद्धरण दिया है कि
एक सुसंस्कृत व्यक्तिको झूठा गवाह बनाने के लिए उसपर किस तरह छल-छद्मपूर्ण
दबाव डाले जाते थे और किस तरह खुद कर्नल ओ'ब्रायन भी इस प्रकार धमकी देकर
फुसलाने-बरगलानेके इस काममें शरीक थे । नजरबन्दीके अधिकांश मामले यों भी
अन्यायपूर्ण ही हुआ करते थे; किन्तु नजरबन्दीमें सुसंस्कृत और अच्छे परिवारोंमें पले
हुए लोगोंके साथ भी इस गवाह द्वारा वर्णित ढंगके अपमानजनक और अशोभनीय
व्यवहार किये जाते थे, उनसे पता चलता है कि आन्दोलनका दमन करनेकी अपनी
कोशिश में अधिकारी लोग नैतिक पतनमें कितने गहरे उतर चुके थे।



सांगला हिल




सांगला हिल एक अपेक्षाकृत आधुनिक स्थान है। यह लाहौर-लायलपुर रेलवे
लाइनपर, लाहौरसे ६२ मीलकी दूरीपर स्थित एक रेलवे स्टेशन है। इसकी आबादी
लगभग ४,००० है। यहाँ १२ अप्रैलको गांधीजीकी गिरफ्तारीके सिलसिलेमें एक हड़-
ताल हुई थी। श्री बॉसवर्थ स्मिथके कथनानुसार

हड़तालके सिलसिलेमें हुई सभाका प्रभाव तत्काल स्पष्ट नहीं हुआ। १३ तारीख-को पड़नेवाला बैसाखीका मेला काफी शान्तिपूर्वक समाप्त हो गया। ... १५ तारीखको साँगला और सालनवालाके बीच तार काट दिये गये। १६ तारीख-को एक सिखने कुछ और सिखोंको लेकर, नगरके एक बड़े जन-समूहकी सहायतासे, साँगला स्टेशनपर सेनाके एक कैदीको जबरदस्ती छुड़ा लिया।कंदी भारतीय था। उसी दिन (१५ तारीखकी) शामको कुछ व्यक्तियोंने श्री वेल्स नामक एक टेलिग्राफ इन्स्पेक्टरपर कातिलाना हमला किया।

इस वर्णनमें बहुत अतिरंजना है। हमारे सामने जो सबूत आये हैं उनसे स्पष्ट
पता चलता है कि सेनाके उस कैदीको जबरदस्ती छुड़ानेवाला सिख पागल हो गया

१. गुजराँवालाके ज्वाइंट डिप्टी कमिश्नर; मार्शल लॉ अधिकारियोंमें से एक।

		 इस पृष्ठ का पिछला बदलाव ७ अप्रैल २०२३ को १६:५९ बजे हुआ था।

अधिक जानकारी के लिए उपयोग की शर्तें देखें।

